
VENDIM
Nr. 504, Daté 29.03.2018
“Mbi pérftimin e kontrollit té shogérisé VALTELINA SHPK nga shogéria ALB-ERK SHPK”

Komisioni i Konkurrencés me pjesémarrjen e:

Znj. Juliana LATIFI Kryetar
Z.  Eduard YPI Zv/Kryetar
Znj. Leida MATJA Anétar
Znj. Adriana BERBERI Anétar
Z. Helidon BUSHATI Anétar

Né mbledhjen e tij té datés 29.03.2018 ,shqyrtoi ¢éshtjen me:

Objekti: Autorizimi i pérgendrimit té realizuar népérmjet pérftimit té
kontrollit t& shogérisé VALTELINA SHPK nga shogéria ALB-ERK
SHPK.

Baza Ligjore: Nenet 2, 10-12, 24, gérma d); 53-64 té ligjit nr.9121, daté
28.07.2003 “Pér Mbrojtjen e Konkurrencés™ (ligji nr. 9121/2003),
i ndryshuar; Rregullorja “Pér zbatimin e procedurave té
pérgendrimit t& ndérmarrjeve”; Udhézimi “Pér formén e njoftimit
té pérgendrimit” dhe formulari 1 thjeshtuar “Pér njoftimin e
pérgendrimit”.

Komisioni i Konkurrencés, pas shqyrtimit té relacionit té Sekretarit té Pérgjithshém
si dhe raportit té Drejtorisé sé Analizés dhe Metodologjisé, mbi njoftimin e
pérgendrimit népérmjet pérftimit t€ kontrollit té shogérisé VALTELINA SHPK nga
shogéria ALB-ERK

VEREN SE :

1. Transaksioni dhe pérgendrimi.

Né datén 18.01.2018, Autoriteti i Konkurrencés ka marré njoftimin e transaksionit té
realizuar me ané té “Kontraté Shitje Kuotash” (me kusht rishitje), ¢ nénshkruar me daté
24 Tetor 2017, e cilarealizon pérftimin e kontrollit té drejtpérdrejté té shoqgérisé Valtelina
SHPK (“Target”) nga shoqéria Alb-Erk SHPK (“Blerési”’) me ané té blerjes s€ 51% té
kuotave té shoqérisé Valtelina SHPK.

Ky njoftim pérgendrimi éshté béré jashté afatit ligjor 30 ditor si¢ parashikohet né nenin
12, pika 2 e Ligjit nr.9121/2003.



Palét né transaksion jané:

Shogéria Alb-Erk SHPK, né cilésiné e Blerésit, themeluar mé daté 15.06.2009, ka
objekt aktiviteti: Import-eksport, tregti me shumicé e pakicé té artikujve té ndryshém
ushgimore, kryesisht kafe, etj. ALB-ERK SHPK éshté aktive né tregun e importit dhe
tregtimit té kafesé kokérr e papjekur dhe e papérpunuar duke zéné XX % té tregut.

Shogéria Valtelina SHPK, né cilésiné e shogérisé Target, themeluar mé daté
26/10/1993, ka objekt aktiviteti: pérpunim, paketim kafeje, import-eksport, tregtia me
shumicé dhe pakicé e mallrave, sipérmarrja dhe shérbimi né fusha té ndryshme; kryerje e
transaksioneve né lidhje me pasurité e luajtshme dhe té paluajtshme, té kryejé aktivitete
publikimi dhe reklamimietj. Valtelina SHPK, ushtron aktivitetin e saj kryesisht né
pérpunimin, paketimin e kafesé sé pjekur, té bluar dhe paketuar té formave té ndryshme
té markés Lori Caffe dhe zotéron rreth XX % té tregut.

Pala shitése 4 (katér) ortakét e shoqérisé Valtelina SHPK:

Zj. Vjollca Hoxha, Zj Lorela Hoxha, Zj, Sara Hoxha dhe Zj. Redia Hoxha secila zotéruese
té XX % té kuotave té shoqérisé.

Transaksioni i realizuar ka té béjé me pérfitimin e kontrollit t& drejtpérdrejté, té
parashikuar né nenin 10 té ligjit nr. 9121 daté 28.07.2003 “Pér Mbrojtjen e
Konkurrencés”, i ndryshuar, dhe palét pjesémarrése plotésojmé nivelin e xhiros té
pércaktuar né nenin 12, pika 1 té Ligjit. Pér rrjedhojé ky transaksion ju nénshtrua
procedurés sé kontrollit té pérgendrimeve té parashikuar né nenet 53 — 64 té tij.

Vlerésimi i pérgendrimit

Palét né transaksion ushtrojné aktivitetin né nivele té ndryshme té tregut té importit,
pérpunimit dhe ambalazhimit té kafesé dhe pérgendrimi i ndodhur u klasifikua si njé
pérgendrim vertikal. N& kéndvéshtrimin e té drejtés sé konkurrencés, integrimi i
veprimtarive ekonomike ose produkteve plotésuese brenda njé ndérmarrjeje té vetme,
mund té sjellin eficensa té ndjeshme dhe té keté efekte pro-konkurruese né treg. Integrimi
mund té ¢ojé né ulje té kostove té transaksionit dhe lejon njé koordinim mé té miré pér sa
i pérket dizenjimit té produkteve, organizimit té proceseve té prodhimit dhe ményrave té
pérdorura té shitjes sé produkteve. Po késhtu, pérgendrime té cilat pérfshijné produkte té
sé njéjtés linjé mund té sjellin pérfitime té menjéhershme pér klientét.

Sipas vlerésimit té strukturés sé tregut ku realizohet pérgendrimi, pjesa e kombinuar e
tregut pér palét né pérgendrim shkon né nivelin e XX % té tregut pérkatés. Rritja e pjesés
sé tregut pas pérgendrimit mund té krijojé premisa pér ndonjé sjellje t¢ mundshme
antikonkurruese té paléve pas pérgendrimit népérmjet ndikimit né strukturat e tregut apo
sjelljen ndaj ¢cmimit dhe impaktin né konsumatorin final.

Pas vlerésimit konstatohet se pérgendrim nuk shfag shenja té dukshme té kufizimit té
konkurrencés né treg ose né njé pjese té tij né vecanti.

PER KETO ARSYE:



Komisioni i Konkurrencés, né bazé té nenit 24, shkronja d, nenit 56 pika 1, nenit 73 pika
1, germa dh) dhe nenit 80 té Ligjit Nr. 9121, dat€ 28.07.2003 “Pér Mbrojtjen e
Konkurrencés”, (i ndryshuar),

VENDOSI:

1. Té autorizojé pérgendrimin e realizuar népérmjet pérfitimit té kontrollit té
shogérisé Valtelina SHPK nga shogéria Alb-Erk SHPK.

2. Vendosjen e gjobés mbi shogériné ALB-ERK SHPK né masén 0.3 % e xhiros sé
vitit 2016 ose 971,200 leké.

3. Monitorimin e tregut té importit, pérpunim dhe ambalazhit té kafesé pér njé
periudhé 6 muaj nga data e shpalljes sé Vendimit.

4. Gjoba e véné nga Autoriteti i Konkurrencés éshté titull ekzekutiv dhe ekzekutohet
sipas dispozitave té Kodit te Procedurave Administrative.

5. Ngarkohet Sekretari i Pérgjithshém pér njoftimin e paléve dhe dérgimin e
vendimit pasi t€ b&hen pagesat q€ parashikon rregullorja “Pér caktimin e
shpenzimeve pér ndjekjen e procedurave prané Autoritetit t&€ Konkurrencés”.

Ky vendim hyn né fugi menjéheré.

